




SEVDALINKO PJESMO MOJA






18. 04. 2017. godine



Samra: Poštovani prijatelji, dragi roditelji, nastavnici i učenici,…dragi gosti…dobro nam došli na devetu po redu muzičku manifestaciju SEVDALINKO, PJESMO MOJA.

Samra: Kao što se iz naziva manifestacije može vidjeti, slušat ćemo i uživati u izvedbi nekih od najljepših sevdalinki. Želja nam je i cilj, da dalje promovišemo i sačuvamo narodnu pjesmu – sevdalinku, da time damo skroman doprinos njegovanju i očuvanju naše tradicije. Smatramo da je najbolji put ka ostvarenju tog cilja, da mlade naraštaje učimo i zajedno s njima pjevamo.


Naravno, nije slučajno da smo se ovdje okupili u aprilu mjesecu, kao što smo to činili i prethodnih devet godina. Kao  što znate, 17. aprila 1992. godine, borci samostalnog prusačkog bataljona prvi put su se okupili i postrojili. Ova naša mala svečanost ima za cilj i da od zaborava otrgne sjećanje  na ovaj veliki i herojski dan i na najbolje sinove naše, koji živote svoje dadoše da bismo mi danas mogli da živimo u miru i slobodi. Pozivamo Vas, dragi prijatelji, da se učenjem fatihe sjetimo svih onih koji danas nisu s nama (fatiha). Također, ovim putem svima vama i nama, čestitamo ovaj značajan dan....Drage naše, dragi naši, ponosni i hrabri PRUŠČACI, neka vam je sretan rođendan herojskog SAMOSTALNOG PRUSAČKOG BATALJONA.


Samra: A, kako mi slavimo život, slobodu i kako milo zvuči sevdalinka u pjesmi, poslušajmo od naših učenika. U minutama koje slijede, imat ćete priliku da poslušate ukupno 10 takmičarskih pjesama, kao i nastup naših gostiju iz Donjeg Vakufa i Bugojna, u revijalnom dijelu programa.

Izvođače će budnim okom pratiti žiri, sačinjen od predstavnika učenika,  roditelja i nastavnika škole. Nakon što svi izvođači završe sa svojim nastupom, predstavnik žirija proglasit će pobjednika.


Molimo vas da podržite naše male pjevače i time im date potrebnu podršku, a aplauz je najbolji lijek za to. Molim jedan aplauz za sve njih. Također, osoba bez koje ništa od ovog ne bi bilo moguće napraviti, osoba koja je prošla proces vježbanja i koja će ih muzički pratiti u izvedbi....nastavnica muzičke kulture, Aida Cerić…molim jedan aplauz. Prije nego počnemo s programom i pjesmom, imamo jednu molbu…za vrijeme nastupa i trajanja programa, MOLIMO Vas da u tišini, bez galame i bez navijanja pratimo izvedbe, koristeći jedino pljesak ili aplauz kao podršku. Pa da počnemo.


Samra: Program otvaramo nastupom gošće iz Bugojna…učenica I OŠ Bugojno, Lejla Mlivo, izvest će pjesmu „Jutros mi je ruža procvjetala“…podržimo je jednim aplauzom. 

Samra: „Karanfil se na put sprema i pjeva...“ riječi su pjesme koju ćemo slušati na početku takmičarskog programa. Molim Vas da jednim aplauzom pozdravite i podržite učenicu VIII razreda, Amnu Hamzakadić......


Samra: Pjesmu o najblažoj, najmilijoj i najvoljenijoj osobi u životu svakoga od nas…pjesmu posvećenu majkama izvest će učenik VI razreda, Munir Kelić i pjesma…“Tebi majko misli lete“…

Samra: „Zvijezda tjera mjeseca, za goru ga otjera“...riječi su pjesme koju ćemo sljedeću slušati. Slijedi učenica VI razreda, Selvedina Žuljko“..


Samra: „Čudna jada, od Mostara grada“..., riječi su pjesme koju nam pjeva još jedna učenica VI razreda, Lejla Magrdžija...


Samra: Još jedna pjesma koja pjeva tom plemenitom biću, majci....a pjeva nam učenica VII razreda, Nejra Kelić....

Samra:  „Moj dilbere, kud se šećeš“....dio je teksta pjesme koju nam pjeva učenica IV razreda, Nejra Poturović...


Samra: „Grana od bora, pala kraj mora“...riječi su pjesme koju nam izvodi sljedeća učesnica…dragi posjetioci pjesma „Grana od bora“ i učenica VIII razreda, Aida Žuljko....
Samra: „Moj beharu, ko li mi te bere“...riječi su pjesme koju nam pjeva učenica VII razreda, Ejla Karalić.... 


Samra: „Trepetiljka trepetala...“....dio je teksta pjesme koju nam večeras izvodi učenik VIII razreda, Nijaz Žuljko....
Samra:  Upravo smo poslušali posljednju pjesmu iz takmičarskog programa. Dragi posjetioci, žiri će zasigurno imati težak zadatak da odabere pobjednika naše male manifestacije...Što se nas tiče, svi su oni pobjednici i ko će biti proglašen pobjednikom, zaista nije  najvažnije...ono što je bitno, jeste da su učenici tokom školske godine učestovali u za njih korisnoj aktivnosti, što su svoje muzičke kompetencije usavršavali, kvalitetno provodili vrijeme, učili o našoj tradiciji i što su nama svima priredili noć za pamćenje...stoga Vas molim jedan aplauz za sve učesnike...A, dok članovi žirija rade svoj posao, mi ćemo nastaviti sa pjesmom. Kao što znate, manifestacija  „SEVDALINKO, PJESMO MOJA“, postoji već, evo 9 godina. Svih tih godina, na bini se izmjenjao veliki broj učesnika-naših učenika, ali i gostiju...Naša je želja da uspostavljamo saradnju sa drugim školama i da se družimo sa drugom djecom. U tom smislu, naš gost je i, član hora HORTE Donji Vakuf, pjevač-učesnik takmičenja Valentino zvijezde u Lukavcu, Rijad Rahmanović, izvest će nam dvije pjesme i to „Moj zumbule“... i „Tebe nema“…
Samra: Iz Donjeg Vakufa nam dolaze i učenice I OŠ, Jasmina Hadžijusufović i Lejla Cerić. Pjevat će nam pjesmu „U Stambolu, na Bosforu“.
Samra: Svi večerašnji učesnici, zajedno će nam otpjevati dobro nam poznatu pjesmu PRUSAC GRADE....


Samra: A sad, pozivamo predstavnika žirija da nam saopći ime pobjednika ovogodišnje manifestacije SEVDALINKO PJESMO MOJA.


Predstavnik žirija saopćava ime pobjednika.................................................................................

Samra:  Za kraj, poslušajmo još jednom pobjedničku pjesmu i vidimo se dogodine....Zahvaljujemo se svima koji su došli i time uveličali ovaj događaj. Nadamo se da ste uživali.

